
І.С. КАШТАЛЯН 

ГІСТАРЫЯГРАФІЯ ШТОДЗЁННАЙ ГІСТОРЫІ БССР У КАНТЭКСЦЕ 
ЎПЛЫВУ РЭПРЭСІЎНЫХ ФАКТАРАЎ УНУТРАНАЙ ПАЛІТЫКІ СССР 

(1944-1953) 

Анализируется современная историо
графическая ситуация по проблеме изуче
ния влияния репрессивных факторов на по
вседневную жизнь белорусского общества в 
первое послевоенное десятилетие. Делает
ся вывод об отсутствии общего исследова
ния по данному направлению. 

The article analyses present historiographic 
situation in regard to the problem of the Impact 
of Repressive Factors on everyday life of the 
Belarusian society in first postwar decade. It 
concludes that there is no general investigation 
in this direction. 

Даследаванне штодзённай гісторыі актуальна вызначэннем яе тыповых 
праяў. Звернутасць да чалавека дазваляе азнаёміць з новым аспектам разгляду 
гісторыі пасляваеннай Беларусі праз аналіз асаблівасцей штодзённага жыцця 
простых людзей у гарадах і сельскай мясцовасці пад уплывам рэпрэсіўных фак-
тараў палітыкі ўлад. 

Для вызначэння характэрных рыс у жыцці насельніцтва БССР у 1944-1953 гг. 
неабходна спалучэнне макра- і мікрападыходаў. Манаграфіі даследчыкаў, вы-
дадзеныя ў савецкі час, традыцыйна нясуць ідэалагічны адбітак. Рэпрэсіі, якія 
ўспрымаліся як апраўдваемыя мэтамі дзяржавы, асобна, як і штодзённасць, не 
вывучаліся. Пераасэнсаванне гісторыі СССР у пачатку 1990-х прывяло да ак-
тыўнага перагляду стаўлення і да пасляваеннага часу. Важна адзначыць працы, 
прысвечаныя макрагістарычным падзеям, істотныя для асэнсавання феномена 
беларускай штодзённасці ў межах Савецкага Саюза аналізуемага перыяду. На-
прыклад, грунтоўнае даследаванне юрыдычнага боку існавання таталітарнага 
рэжыму ў СССР у 1917-1953 гг. правёў А.Ф. Вішнеўскі . 

3 пункту гледжання гістарычнай сацыялогіі савецкая штодзённасць цікавая па 
самой сітуацыі выбару ці магчымага яго абмежавання. Сацыялагічны падыход 
да праблемы сталінізму прапанаваны ў працах М.В. Раманоўскага, У. Ільіна2. 

Значны інтарэс уяўляе манаграфія сацыяльнага гісторыка Е.Ю. Зубковай3 пра 
пасляваеннае штодзённае жыццё насельніцтва СССР, арыентаваная на выву-
чэнне грамадскага меркавання дадзенага перыяду. 

Асобныя працы па штодзённасці горада адсутнічаюць, блізкімі да тэмы за-
стаюцца манаграфіі па некаторых пытаннях, адпаведных менавіта гэтаму ася-
роддзю, сярод якіх адзначым даследаванні пра суды гонару ў ідэалогіі і практы-
цы пасляваеннага сталінізму В.Д. Есакова, Е.С. Левінай і інш.4 

Праблемы савецкай вёскі ў першае пасляваеннае дзесяцігоддзе яшчэ ў са-

вецкі час даследавалі B.C. Долгаў, В.Б. Чысцякоў5, у 1990-х іх вывучалі М.А. Без-
нін, Т.М. Дзімані, В.Ф. Зіма, В.П. Папоў, якія разглядалі сувязь эканамічнай па-
літыкі і выкарыстання прымусовых метадаў у штодзённым жыцці савецкай 
вёскі6. Некаторыя даследчыкі, напрыклад В.М. Вярбіцкая, ацэньвалі гісторыю 
сялянства першых пасляваенных год праз праблему рассяляньвання вёскі7. 

Шэраг манаграфій прысвечаны царкоўна-дзяржаўным стасункам у пераход-
ны для праваслаўнай царквы перыяд ад вайны да міру і новаму курсу дзяр-
жаўнай палітыкі па рэлігійным пытанні, напрыклад, манаграфіі О.Ю. Васільевай, 
М.В. Шкароўскага8. 

Меншая распрацаванасць пасляваеннага перыяду гісторыі СССР у параў-
нанні з іншымі звяртае ўвагу да спецыялізаваных прац па асобных тэмах, якія 
да гэтага былі так званымі белымі плямамі. Неразрыўна звязана з пытаннем 
рэпрэсіўных фактараў рэакцыя насельніцтва, напрыклад супраціўленне. Розныя 
бакі гэтай з'явы ілюструюць працы Ю.Ф. Лукіна і Д. Байраў9. 

Пытанні вяртання остарбайтэраў на радзіму, рэпатрыяцыя савецкіх грама-
дзян былі значнымі ў пасляваеннай штодзённасці. Грунтоўнае даследаванне 
лёсаў названай катэгорыі грамадзян у СССР правёў Ю.Н. Арзамаскін10. 

Афіцыйная палітычная культура савецкага пасляваеннага грамадства 
ўзгадвалася ў той ці іншай ступені большасцю даследчыкаў гэтага перыяду, але 
разгляд працэсаў яе ўвядзення ў органах МУС упершыню зрабіў A.M. Беда11. 
Эвалюцыя вобраза ворага ў савецкай прапагандзе ў першае пасляваеннае дзе-
сяцігоддзе ў працы А.В. Фацеева12. 

Аднак для згаданых вышэй даследаванняў, акрамя А.Ф. Вішнеўскага, не 
ўласцівы аналіз спецыфікі БССР як рэгіёна ў адзначаным прамежку часу. Таму 
мы ў першую чаргу абапіраемся на вывучэнне гістарыяграфіі менавіта бела-
рускіх тэрыторый. Грунтоўна разглядаецца гісторыя БССР першага пасляваен
нага дзесяцігоддзя ў манаграфіі М. Касцюка13, дзе раскрыта сутнасць савецкай 
формы кіравання, этапы яе ўсталявання ў Беларусі, станоўчыя і адмоўныя бакі. 

Абагульняючых прац па штодзённасці беларускага грамадства ў 1944-1953 гг. 
няма ні ў айчыннай, ні ў сусветнай гістарыяграфіі. Розныя аспекты аднаўлення 
народнай гаспадаркі пасля вайны, звязаныя са штодзённасцю, закраналіся ў 
працах Г.П. Бушчык, І.Я. Марчанкі14. 

Псторыя пасляваеннага гарадскога асяроддзя БССР адлюстравана ў працах 
пра рабочы клас (характэрна для савецкага перыяду)15, а таксама пра інтэлі-
генцыю (даследчыкі В. Астрога, Т.Р. Карзенка16). Праблемы ўзаемадачынення 
паміж уладай і гісторыкамі, выкарыстання гісторыі як ідэалагічнай навукі разгля-
даюцца ў манаграфіі нямецкага вучонага Р. Лінднэра17. 

Аграрныя пераўтварэнні ў пасляваеннай беларускай вёсцы даследаваліся 
А.П. Белязо, А.І. Котавым18. Прымусовасць пры правядзенні калектывізацыі за-
ходнебеларускай вёскі названага перыяду была характэрнай рысай, што адлю
стравана ў працах У.I. Навіцкага, A.M. Сарокіна19. 

Дзейнасць розных рэлігійных канфесій у БССР, сутыкненне вернікаў з рэпрэ-
сіўнай палітыкай - важная частка пасляваеннай штодзённасці. Зменам у рэлігій-
ным жыцці пасляваеннай Беларусі, супярэчнасцям суіснавання рэлігійных кан-
фесій з уладай прысвечаны працы А.У. Верашчагінай, А.В. Гурко, У.І. Навіцкага20. 

Самым даследуемым аспектам гістарыяграфіі штодзённай гісторыі БССР 
з'яўляецца антысавецкае супраціўленне, карані якога часта шукаюць у калаба-
рацыянізме Другой сусветнай вайны. Напрыклад, падрабязна вывучае дзей
насць Арміі Краёвай Я.І. Сямашка21, але пасляваенны час у яго матэрыялах 
прадстаўлены нязначна. Праз дакументальную хроніку з каментарыямі асвят-

ляюць гісторыю польскага нацыяналістычнага падполля на Беларусі В.І. Ерма-
ловіч і С.Е. Жумар22, але ў сувязі з выкарыстаннем вялікай колькасці крыніц ха-
рактарызуемы перыяд разглядаецца ў агульных рысах. 

У публікацыях І.А. Валахановіча, А. Гардзіенкі аналізуецца дзейнасць анты-
савецкіх падпольных арганізацый і ўзброеных фарміраванняў, якія дзейнічалі на 
тэрыторыі Беларусі ў адзначаны перыяд23. С. Ёрш і М.М. Чарняўскі даследавалі 
асобныя антысавецкія арганізацыі24. 

Пэўную цікавасць уяўляе даведнік "Антысавецкія рухі ў Беларусі: 1944-1956"25, 
які прэтэндуе на энцыклапедычнасць, падаючы ў частках сістэматызаваную 
інфармацыю пра персаналіі, арганізацыі, асяродкі антысавецкіх рухаў у першае 
пасляваеннае дзесяцігоддзе. Асноўныя крыніцы выдання - вусныя ўспаміны 
ўдзельнікаў. Гэта першая спроба комплекснага разгляду дадзенага пытання. 
Аўтары ўздымаюць праблему размежавання сюжэтаў Другой сусветнай вайны і 
пасляваеннага антысавецкага руху. 

Неспрыяльны збег гістарычных акалічнасцей прыводзіў да вялікай эміграцыі 
з Беларусі ў пасляваенны час. Розныя пытанні абмену насельніцтвам паміж БССР і 
Польшчай у 1944-1946 гг. вывучаліся А.Ф. Вялікім, Г.В. Елізаравай, А. Сідля-
рэвіч26. 3 акцэнтам на гісторыю беларускай дыяспары ў ЗША В. Кіпель27 ана-
лізуе хвалі і прычыны эміграцыі з Беларусі, робіць агляд даследаванняў, публі-
кацый і статыстычных крыніц. Е.А. Грэбень, Г.Д. Кнацько, В.Д. Селеменеў і 
іншыя ўздымаюць яшчэ адну важную для пасляваеннага часу тэму - рэпатрыя-
цыю савецкіх грамадзян28. 

Шматаспектнасць даследавання штодзённасці патрабуе разгляду вялікай 
колькасці пытанняў жыцця ў БССР, як, напрыклад, праблемы размяшчэння ва-
еннапалонных і інтэрніраваных, іх стасункаў з насельніцтвам. Псторыка-права-
вому аспекту гэтай тэмы прысвечана даследаванне А.В. Шаркова29. 

Некаторыя гісторыкі (напрыклад, Е.М. Цішчанка, Н.П. Галімава30) адкрылі 
спецыфічныя пытанні - па аднаўленні школьнай адукацыі, ахове здароўя ў 
першае пасляваеннае дзесяцігоддзе. 

Адну з малавядомых старонак гісторыі Беларусі разглядаемага перыяду 
прадстаўляе мікрагістарычнае даследаванне асаблівасцей палітычнага жыцця 
Ляхавіччыны ў 1944-1950 гг. Дз.В. Лісейчыкава31, дзе шмат увагі надаецца ме-
навіта штодзённаму жыццю гэтага рэгіёна, супраціўленню звычайных людзей 
вяртанню савецкай улады. 

Значна ўплывалі на пасляваенную штодзённасць рэпрэсіўныя фактары 
ўнутранай палітыкі СССР. Іх вывучэнне выяўляе шмат аспектаў, якім прысвеча-
ны аналіз постсавецкіх даследаванняў па гісторыі палітычных рэпрэсій у Расіі і 
СССР А.С. Кана32. 

У.М. Кудраўцаў і А.І. Трусаў уздымаюць пытанні ажыццяўлення карнай палі-
тыкі, станаўлення апарату "палітычнай юстыцыі", метадаў яго работы33. Ком-
плекснае даследаванне біяграфій расійскіх і савецкіх пракурораў XX ст. А.Г. Звя-
гінцава і Ю.Г. Арлова дапаўняецца фундаментальнай працай П. Саламона пра 
ролю права ў савецкім грамадстве34. Статыстычныя матэрыялы па зняволеных, 
рэпатрыяцыі, кулацкай ссылцы разглядаюцца ў артыкулах В.Н. Земскова35. Ак-
тыўны інтарэс даследчыкаў да вывучэння карнай палітыкі СССР, як раней заба-
роненай, але актуальнай тэмы, спрыяў выданню некаторых матэрыялаў з дапа-
могай расійскіх улад: напрыклад, даведніка па зменах у карных органах СССР36. 
Гэтай праблеме прысвяцілі працы М.Г. Дзяткоў, А.І. Кокурын, М.В. Пятроў, якія 
разглядалі развіццё карных структур, гісторыю выканання крымінальнага зака-
надаўства СССР37. Цэнзура актыўна выкарыстоўвалася для ідэалагічнага кіра-
вання ў савецкай дзяржаве. Так было і ў 1940-я, калі сістэма палітычнага кан-
тролю склалася ў канчатковым выглядзе. Даследаванню цэнзурнай сістэмы 
прысвечаны манаграфіі Д.Л. Бабічэнка, А.В. Блюма38. Значную вартасць маюць 
працы У.І. Адамушкі, І.М. Кузняцова39, дзе ўпершыню прааналізавана гісторыя 
палітычных рэпрэсій у Беларусі; даецца аб'ектыўная ацэнка ў тым ліку і пасля-
ваеннаму перыяду, але без упору на штодзённасць. Найбольш набліжаны да 
разглядаемай намі тэмы зборнік "Палітычныя рэпрэсіі на Беларусі ў XX ста-
годдзі", выдадзены на аснове матэрыялаў аднайменнай канферэнцыі40. Прэзен-

таваныя даследаванні па гісторыі таталітарнай сістэмы ў Беларусі закранаюць 
асобныя бакі праблемы - гісторыю лёсаў прадстаўнікоў розных груп насель-
ніцтва, карнай палітыкі ў БССР як даваеннага, так і пасляваеннага перыяду. 

Сярод выданняў па карнай палітыцы БССР прыярытэт належыць выдадзе-
ным МУС РБ: храналагічнаму даведніку І.А. Саракавіка, заснаванаму на ка-
роткім аглядзе асноўных дакументаў па МУС Беларусі; даследаванню па 
гісторыі папраўча-працоўных устаноў А.В. Шаркова, В.Б. Шабанава41. Разгляда-
юцца форма і метады папраўча-працоўнай палітыкі дзяржавы, скіраванасць вы-
карыстання зняволеных для аднаўлення народнай гаспадаркі БССР, пытанні 
рэпатрыяцыі і ваеннапалонных. 

Рэпрэсіі ў інтэлігенцкім асяроддзі даследаваліся Л. Мараковым, В.К. Рака-
шэвічам42. Выдадзены біяграфічны зборнік, які прысвечаны пацярпелым ад 
сталінскіх рэпрэсій супрацоўнікам Нацыянальнай акадэміі навук Беларусі, прад-
стаўляе н каторую колькасць ахвяр пасляваеннага перыяду43. 

Карная палітыка ў БССР закранала і рэлігійны асяродак, што адлюстравана 
ў біяграфічным даведніку аб рэпрэсаваных рыма-каталіцкіх святарах44. 

Такім чынам, гістарыяграфія характарызуецца спробамі вырашыць асобныя 
пытанні, напрыклад, па супраціўленні савецкім уладам, калектывізацыі і інш. 
Уласна рэпрэсіям 1944-1953 гг. прысвечана ў Беларусі няшмат манаграфій. 
Маюцца толькі асобныя публікацыі ў зборніках. Гісторыя штодзённасці Беларусі 
амаль не вывучалася ў адрозненне ад агульнасаюзнай. Па першым пасляваен-
ным дзесяцігоддзі ў БССР комплексных даследаванняў няма (тым больш у 
кантэксце рэпрэсіўнай палітыкі), але назіраюцца зрухі да вывучэння названай 
праблематыкі. 

1 Гл.: В і ш н е ў с к і А . Ф . Палітыка-прававы рэжым савецкай дзяржавы (1917-1953 гг.). Мн., 2003. 
2 Гл.: И л ь и н В. И . Государство и социальная стратификация советского и постсоветского об

щества, 1917-1996 гг. Опыт конструктивистско-структуралистского анализа. Сыктывкар, 1996; Гл.: 

